
Wrth weithio ger y cyflenwad trydan i’ch eiddo

Cyflwyniad
Mae’r daflen hon yn rhoi arweiniad ar weithio’n ddiogel ger llinellau pŵer trydan uwchben 
a cheblau o dan y ddaear o amgylch eich eiddo a beth i’w wneud mewn argyfwng.

Mae’r rhwydwaith trydan yn cynnwys 
llinellau pŵer trydan uwchben, ceblau o 
dan y ddaear, is-orsafoedd a chyfarpar 
eraill sy’n trawsyrru ac yn dosbarthu 
trydan o is-orsaf i’ch plwg.

Mae’r cyfarpar hwn yn cario foltedd sy’n 
amrywio o 230 folt (domestig) i hyd at 
400,000 folt (gall y ddau fod yn angheuol). 
Mae’n ddiogel mewn amgylchiadau arferol, 
ond bob blwyddyn mae pobl yn cael eu 
hanafu a hyd yn oed eu lladd pan maen 
nhw’n dod yn rhy agos neu’n dod i gysylltiad 
ag ef yn ddamweiniol. Felly mae’n bwysig 
gwybod sut i fod yn ddiogel.

Beth i’w Wneud, Beth i’w Wybod

•	 Gwnewch yn siŵr eich bod yn gwybod 
sut mae trydan yn cael ei gyflenwi i’ch 
eiddo, boed drwy linell uwchben neu gebl 
o dan y ddaear.

•	 Gwnewch yn siŵr eich bod yn gwybod 
ble mae eich prif flwch ffiwsys/uned 
defnyddwyr a sut i ddiffodd y trydan 
mewn argyfwng.

•	 Cadwch eich prif flwch ffiwsys/uned 
defnyddwyr yn daclus.

•	 Profwch eich dyfais cerrynt gweddilliol 
(RCD) (sydd hefyd yn cael ei alw’n swits 
tripio) yn rheolaidd.

•	 Cadwch flychau mesuryddion dan glo a 
gwnewch yn siŵr bod modd mynd atynt.

•	 I gael cyngor di-dâl am y gosodiad 
trydanol y tu mewn i’ch eiddo, cysylltwch 
ag Electrical Safety First (manylion 
drosodd).

Dylech dybio bod llinellau pŵer uwchben yn FYW bob amser, hyd yn oed os ydynt wedi 
disgyn i’r ddaear, wedi torri, neu ddim yn gwreichioni.

Mae Diogelwch yn Bwysig ger Llinellau Pŵer Uwchben

Cadwch draw oddi wrth unrhyw berson/gwrthrych sydd mewn cysylltiad â llinell uwchben neu 
gebl o dan y ddaear a chadwch bobl eraill draw – gallai eu cyffwrdd fod yn angheuol.

Gall llinellau sydd wedi’u difrodi aros yn FYW neu gael eu hailwefru yn awtomatig neu o bell 
yn ddirybudd os nad yw SP Energy Networks yn gwybod am ddigwyddiad.

PEIDIWCH BYTH â chyffwrdd â llinellau pŵer uwchben na cheblau pŵer o dan y ddaear.

Peidiwch â chymryd yn ganiataol mai gwifrau ffôn yw llinellau ar bolion pren; mae’r rhan fwyaf o 
linellau pŵer uwchben yn cael eu cynnal gan bolion pren.

Mae’r rhan fwyaf o’r llinellau pŵer heb eu hynysu.

Mae bron bob math o ddeunydd yn gallu dargludo trydan – llinyn barcud, gwialen bysgota, 
ffens fetel, erial teledu, a hyd yn oed chwistrell o ddŵr.

Ni fydd esgidiau rwber yn eich amddiffyn.

Mae trydan yn gallu neidio dros fylchau.

Gwnewch yn siŵr eich bod chi a’ch teulu’n gyfarwydd â’r arwydd trydan ‘Perygl Marwolaeth’ 
melyn a du sy’n cael ei arddangos ar bolion pren, peilonau, is-orsafoedd ac yn y blaen.

•	 Os yw eich trydan yn cael ei 
gyflenwi gan linell uwchben, 
dylech wybod ble mae eich cebl 
gwasanaeth yn cysylltu â’ch eiddo 
a pha lwybr mae’n ei ddilyn i’r 
mesurydd.

•	 Peidiwch â morthwylio na drilio 
yn agos at y cebl gwasanaeth (os 
nad ydych yn siŵr, cysylltwch ag 
SP Energy Networks i gael cyngor 
di-dâl am ddiogelwch).

•	 Mae’r rhan fwyaf o’r llinellau pŵer 
heb eu hynysu.

•	 Peidiwch â chymryd yn ganiataol 
mai gwifrau ffôn yw llinellau ar 
bolion pren; mae’r rhan fwyaf o 
linellau pŵer uwchben yn cael eu 
cynnal gan bolion pren.

•	 Dylech gario gwrthrychau hir (fel 
ysgolion, sgaffaldiau a gwialenni 
pysgota) yn isel ac yn llorweddol 
bob amser, yn enwedig wrth godi, 
datgymalu a symud cyfarpar.

•	 Gall cyffwrdd rhywun/rhywbeth 
sydd mewn cysylltiad â’r llinellau 
pŵer fod yn angheuol.

•	 Does dim rhaid i chi wneud 
cysylltiad uniongyrchol â llinell 
uwchben i gael sioc oherwydd 
mae trydan yn gallu neidio dros 
fylchau.

•	 Peidiwch â llosgi sbwriel gardd dan 
linellau pŵer uwchben.Don’t burn 
garden rubbish under overhead 
power lines.

Mae Diogelwch yn Bwysig ger 
Llinellau Pŵer Uwchben

•	 Mae is-orsafoedd yn rhan hanfodol o’r  
rhwydwaith trydan er mwyn cael trydan i’ch  
eiddo ar y foltedd cywir.

•	 Nid yw is-orsafoedd yn beryglus oni bai fod 
rhywun sydd heb ganiatâd i wneud hynny yn 
mynd drwy’r ffens sydd o amgylch yr is-orsaf neu 
drwy’r drws (a ddylai fod ar glo bob amser).

•	 Bydd arwydd ‘Perygl Marwolaeth’ melyn a  
du a rhif ffôn argyfwng yn cael eu harddangos  
ar is-orsaf.

•	 Os bydd is-orsaf gyfagos heb ei chloi, neu os 
bydd y ffens wedi’i difrodi, neu, er enghraifft, os 
bydd pêl plentyn yn mynd dros y ffens, cysylltwch 
ag SP Energy Networks ar y rhif ffôn argyfwng 
sydd i’w weld ar blât yr eiddo … PEIDIWCH â 
cheisio mynd i nôl rhywbeth eich hun.

Mae Diogelwch yn Bwysig ger  
Is-orsafoedd

Os yw eich trydan yn cael 
ei gyflenwi gan gebl o 
dan y ddaear a’ch bod yn 
bwriadu gwneud rhywfaint 
o waith yn eich gardd sy’n 
golygu y byddwch yn tyllu, 
cysylltwch â ni cyn cychwyn 
i gael cyngor am ddim am 
ddiogelwch.

Dylid trin ceblau o dan y 
ddaear fel pe baent yn 
FYW bob amser oni bai 
ein bod ni’n cadarnhau 
nad ydynt yn fyw.

Nid yw ceblau o dan y 
ddaear yn mynd mewn 
llinellau syth. Maen nhw’n 
hyblyg ac yn newid 
cyfeiriad a dyfnder.

Peidiwch â defnyddio 
caib na fforch i dyllu ger 
ceblau o dan y ddaear.

Mae Diogelwch yn Bwysig ger 
Ceblau o dan y Ddaear

•	 Ffoniwch 999 a gofynnwch am yr Heddlu, gan roi eich lleoliad mor gywir ag y gallwch.
•	 Dywedwch wrthynt fod llinellau pŵer uwchben neu geblau pŵer o dan y ddaear yn y 

lleoliad dan

Mewn Argyfwng

•	 Mae cyngor di-dâl am y gosodiad trydanol y tu mewn i’ch eiddo ar gael yn:  
www.electricalsafetyfirst.org.uk

•	 Mae Nodyn Cyfarwyddyd GS6 yr Awdurdod Gweithredol Iechyd a Diogelwch, ‘Avoiding 
Danger from Overhead Power Lines’, yn rhoi cyngor cynhwysfawr am ddiogelwch ger llinellau 
pŵer ac mae ar gael drwy: www.hse.gov.uk/electricity/information/overhead.htm

Rhagor o Wybodaeth

Edrychwch i fyny a 
chadwch lygad am 
yr arwydd hwn. Mae’r 
neges yn glir.

A Clear Sign

Wrth weithio ger y cyflenwad trydan i’ch eiddo



Cysylltu â ni
Rydym yn rhoi cyngor di-dâl am ddio-
gelwch i’ch helpu i fod yn ddiogel ger 
llinellau pŵer.

Ar gyfer cyngor di-dâl am ddiogelwch ac 
ymholiadau cyffredinol am y rhwydwaith:

www.spenergynetworks.co.uk
customercare@spenergynetworks.com
0330 10 10 444

Ar gyfer cynlluniau rhwydwaith trydan:

Swydd Gaer, Glannau Mersi, Gogledd 
Cymru a Gogledd Swydd Amwythig
0141 614 5666
requestforplansmanweb@
spenergynetworks.co.uk

Canolbarth Lloegr a De’r Alban
0141 614 9903
requestforplansscotland@
spenergynetworks.co.uk

Ffoniwch 105 neu Mewn argyfwng  
yn unig:

Swydd Gaer, Glannau Mersi, Gogledd 
Cymru a Gogledd Swydd Amwythig
0800 001 5400

Canolbarth Lloegr a De’r Alban
0800 092 9290


